ARAMAIOKOC KALEKGO XXIX. MARGO LEHIAKETA
Oinarriak

Lehenengoa.- PARTEHARTZAILEAK
Nahi duen edonork har dezake parte.
Bigarrena.- ESTILOA, TEKNIKA ETA GAIA
Estiloa eta teknika librea izango dira. Era berean, edozein material erabili daiteke margotzeko. Autoreek
margotzeko behar dituzten material guztiak eramango dituzte lehiaketara. Lanak aire zabalean egingo dira
Aramaioko udalerrian eta lehiaketaren egunean bertan. Lanak herriko irudietan oinarrituko dira.
Hirugarrena.- EUSKARRIEI ZIGILUA JARTZEA
Euskarriak Aramaioko udaletxean, Bizente Goikoetxea plazan, zigilatuko dira lehiaketaren egunean 09:00ak eta
11:00ak bitartean.
Laugarrena.- OBREN AURKEZPENA
Margolanak Aramaioko udaletxean, Bizente Goikoetxea plazan, sinatu barik aurkeztuko dira lehiaketaren egunean
14:00ak arte.
Bostgarrena.- SARIAK
Sari hauek ezarri dira, bi kategoriatan banatuta:
16 urtetik gora:

Lehenengo saria: 700 euro

Bigarren saria: 500 euro

Hirugarren saria: 400 euro

Lehenengo sailkatu den aramaioarrari 150 euro
16 urtera arte (2004 urtean jaiotakoak barne):

Lehenengo saria: 150 euroko bale bat pintura materiala erosteko

Bigarren saria: 100 euroko bale bat pintura materiala erosteko

Hirugarren saria: 50 euroko bale bat pintura materiala erosteko
Partehartzaile bakoitzak sari bakarra jaso ahal izango du.
Sariei dagokien atxikipena egingo zaie PFEZren araudiarekin bat.
Seigarrena.- EPAIMAHAIA
Horretarako gai den epaimahai batek aukeratuko ditu margolanik onenak. Epaimahai hori Aramaioko Udalak
izendatuko du. Epaimahaiaren erabakia lehiaketaren egunean jakinaraziko da Aramaioko udaletxean, 18:00an
umeen kategorian eta 18:30ean nagusien kategorian. Une horretan sariak banatuko dira. Aforoa mugatua izango
da.
Epaimahaiaren erabakia aldaezina izango da eta sariak hutsik gera daitezke. Antolatzaileak oinarriei buruzko
edozein zalantza edo interpretazio argi dezake eta epaimahaiari iritzia eskatu ahal izango dio.
Zazpigarrena.-ERAKUSKETA ETA JABETZA
Margolanak 2020ko urriaren 13tik 18ra bitartean erakutsiko dira. 16 urtetik gorakoen kategorian irabazten duten
1.,2. eta 3. margolanen jabego osoa Aramaioko Udalarena izango da. Gainera, Udalak nahi duen erabilera emango
die margolanei, hau da, margolanak erreproduzitu, hedabide publikoetan zabaldu... ahalko ditu, egungo edozein
medio, euskarri edo formaturen bidez, edo etorkizunean garatuko direnen bidez.
Lehiaketaren antolatzailea aurkeztutako margolanak zaintzeaz arduratuko da, baina lehiaketan zehar edo ondoren
egingo den erakusketan gerta litezkeen kalteen erantzukizunik ez du izango.
Zortzigarrena.- MARGOLANAK ERRETIRATZEA
Erakusketa amaitutakoan, autoreek beren margolanak erretira ditzakete 2020ko urriaren 30a arte. Margolanak
jasotzen ez badira, Aramaioko Udaleko ondare izango dira eta autoreak ezin izango ditu erreklamatu.
Bederatzigarrena.- OHARRAK
Lehiaketa honetan parte hartzeak arau hauek onartzea dakar.
Aramaioko Udalak baino ez du deialdian sor edo ager daitezkeen auzi guztiak ebazteko eskumena.

Aurtengo egoera dela eta, ez da bazkaririk antolatuko
partehartzaileentzat

www.aramaio.eus






